حجابك مفتاح النور

إليكم مسرحية إستعراضية مغنّاة عن الحجاب، اخترناها لكم عسى أن يكون فيها لكم فائدة. مع لفت النّظر إلى ترك حرّية وضع الرؤية الإخراجية المناسبة للمخرج.
	الفتاة
	السلام عليكم  دربي بلش من اليوم وهو طويل كثير بس قصتي اليوم مش طويلة .

طفيت بليلة عيد شموعي وعتمت الدنيي من حوالييَ, أنا وحيدة مين بدو يأخذ بإيدي, بها الوحدي ردد قلبي صوت معلمتي, ما تخافي يا صغيري من العتمة,

دوري على النور بقلبك وحواليكي, أكيد لح تلاقيه قريب  قريب قريب منك كتير بهالدرب الطويل,

أيامي بحاجة للنور وين ممكن لاقيه, سمعو وحضروني وما تنسوا أبدن تدعولي

غمضت عيوني وطفيت

شموعي التسعة وتمنيت

يبقى النور بعينيي

وبقلبي ويملّي البيت

يا نجمة طلّي قبالي

رشي نورك كرمالي

لا تغيبي عني ولا يوم

لا تخليني لحالي

بكيوا شمعاتي التسعة

ومن عينيي طلت دمعة

لمَا النجمة من العالي

قالت حالك من حالي

مهما تطول الليالي عمري يا صغيري الغالي شو بيشبه عمر الشمعة

ناديت القمر من بعيد

يا مبشَّر بليالي العيد

خبرني بنورك كحلني

ضوي بقلبي ورافقني

أنا خوّيفي من العتمة

وأنت أحلى من النجمة

تنهد قمرنا من بعيد وقلّي :

	القمر
	شو بيطلع بالإيد
 مهما طولت المشوار
 بدو يطل علينا نهار

	الفتاة
	تنهد قمرنا من بعيد وقلّي

	القمر
	شو بيطلع بالإيد 
مهما طولت المشوار
 بدو يطل علينا نهار

بغمض عينيي من جديد
 بغمض عينيي من جديد

	الفتاة
	طال الليل بعتماتــــــــــــو                   وسهرو حدي نجماتو

والصبح تأخر ما طل                   ولا نفتحوا بواباتـــــــــو

طال الليل بعتماتو                      وسهرو حدي نجماتو

والصبح تأخر ما طل                  ولا نفتحوا بواباتو

لمّا القمر فل وراح                     ناديتك شمس الصباح

إنت إم الحرية                          لو نورك ع الدنيي لاح

لمّا القمر فل وراح                    ناديتك شمس الصباح

إنت إم الحرية                           لو نورك ع الدنيي لاح

يا شمس يا وحيدي                    الحقيقة عني بعيدة

مدي إيدك على إيدي                  وهديني بليلة عيدي

يا شمس يا وحيدي                    حقيقة عني بعيدة

مدي إيدك ع إيدي                  وهديني بليلة عيدي

جدولي كلها أفراح           جدولي كلها أفراح

مين تخبى خلف الليل                 بخزاناتو المسودة

ما بعرف بأي ميّل                     دخلك طلبي لاتردي

عطيني منك مفتاح                   عطيني حتى إرتاح

كتبتلي الشمس المكتوب             كلمة هيي قالتها

قالت لي

	الشمس
	في إلنا دروب              ربي العالي قدّرها

	الفتاة
	كتبتلي الشمس المكتوب            كلمة هيي قالتها

قالت لي

	الشمس
	في إلنا دروب             ربي العالي قدّرها

ليل نهار نهاروليل              ليل نهار نهاروليل

نحنا رضينا بالمكتوب        ما اختلّ الكون ولا يوم

مهما كتّرتو الذنوب           رحمة الله ياصغيري

لو تبكيري وتأخيري          أو ترتيلي بالمقلوب

بيتزعزع ميزان الكون      وكلّو من عندو محسوب

هيدي من عند الرحمن       آيات بتهدي الأمة

وهيك فهمتي أعذاري         ليش بخبي أنواري

هيدا أمر من الباري           قبل ما يبدا أنهاري

وهيك فهمتي أعذاري         ليش بخبي أنواري

هيدا أمر من الباري           قبل ما يبدا نهاري

صعبي أعطيكي المطلوب           صعبي أعطيكي المطلوب

لكن بعطيكي هدية                       نصيحة لا ترديها

هيدي مني عيدية                       الثواني لا تعديها

لكن بعطيكي هدية                       نصيحة لا ترديها

هيدي مني عيدية                       الثواني لا تعديها

بدك شمس ما بتغيب

طلبي الينبوع الأكبر

هو من قلبك قريب

أقرب من دمك أكثر

هو السامع والمجيب

هو لذنوبك أغفر

هو للمؤمن حبيب

هو الأسمع والأبصر

هو الحافظ والحسيب

هو الأعلم والأخبر

نورو دائم ما بيغيب

مفتاحه ما بيتغيّر

طاعة وإخلاص وإيمان

وعمل مسجل للميزان

وأنبياء ومعصومين

فيهن أنوار الرحمن

العمر يا صغيرة غفلة             شو بيحمل معه الإنسان

إلا مجموعة أعمال                ربي وعد بالغفران

العمر يا صغيرة غفلة             شو بيحمل معه الإنسان

إلا مجموعة أعمال                ربي واعد بالغفران

لكن أبداً ما تنسي                ملّي قلبك بالإحسان

لكن أبداً ما تنسي                ملّي قلبك بالإحسان

	نشيد الفتيات
	يا بنت بتسعة صلّي                        الليلة الواجب ناداك

يا بنت بتسعة صلّي                        الليلة الواجب ناداك

ومن نور الزهرا ملّي              الله بعينو يرعاك

ومن نور الزهرا ملّي              الله بعينو يرعاك

يا حلوي بثوبك طلّي                بحجابك ما أحلاكي

يا حلوي بثوبك طلّي                بحجابك ما أحلاكي

إنت أحلى من الفلي                   الليله صرتي ملاكي
إنت أحلى من الفلي                   الليله صرتي ملاكي
شوفي بسمات الزهرا                     شقت عتم الليل بنور

شوفي بسمات الزهرا                     شقت عتمات الليل بنور

طلت من داخل قصرها                    تنثر حواليكي النور

طلت من داخل قصرها                    تنثر حواليكي النور

حجابي يا ما حلمنا كتير                 إنو فوق الدنيا نطير

والأمل تحقق بكير                       لمّا عجناحك طرنا
الشال الأبيض حاملّنا                    الشال الأبيض حاملّنا

تحجبنا وما تأخرنا                         وبالعلوم تفوقنا

والدنيا وأبواب الكون                   فتحت إيديها إلنا

تحجبنا وما تأخرنا                       وبالعلوم تفوقنا

والدنيا وأبواب الكون                   فتحت إيديها إلنا

يا حلوي اللي غطت شعرها           لا تنتظري الشمس تدور

باب الضو بإيمانك                    وحجابك مفتاح النور

يا حلوي اللي غطت شعرها           لا تنتظري الشمس تدور

باب الضوء بإيمانك                    وحجابك مفتاح النور




